
ᐆᒪᔪᓕᕆᓂᕐᒧᑦ ᐱᖁᔭᖅ 
R-032-2014 

ᐋᖅᑭᒃᑕᐅᓯᒪᔪᑦ ᐊᑐᓕᕐᑎᑦᓯᔨᓄᑦ ᐊᑐᐊᒐᕐᓂᒃ. 
2014-12-19 

 
ᕿᑭᖅᑖᓗᖕᒥ ᑐᒃᑐᓄᑦ ᐊᐅᓚᑦᑎᔾᔪᑎᐅᓚᐅᑲᖕᓂᕐᒧᑦ ᑎᓕᓯᔾᔪᑦ  

ᑕᐃᒫᒃ ᓯᕕᑐᔪᒥᒃ ᓄᖑᑉᐸᓪᓕᐊᓂᖃᖅᑎᓪᓗᒋᑦ ᑐᒃᑐᐃᑦ ᖃᔅᓯᐅᓂᖏᑦ ᕿᑭᖅᑖᓗᖕᒥ;  
 
ᐊᒻᒪᓗ ᑕᐃᒫᒃ ᑐᒃᑐᐃᑦ ᕿᑭᖅᑖᓗᖕᒥ ᐱᑕᖃᕈᓐᓃᑐᐃᓐᓇᕆᐊᖃᕐᓂᕐᒦᑦᑐᑦ ᓴᐳᒻᒥᔭᐅᓂᖃᑦᑎᐊᖏᓐᓂᕈᑎᒃ;   
 
ᐊᒻᒪᓗ ᑕᐃᒫᒃ ᑐᒃᑐᐃᑦ ᐱᒻᒪᕆᐅᑎᑕᐅᔪᒥᒃ ᓂᕿᒋᔭᐅᑎᓪᓗᒋᑦ, ᐱᖅᑯᓯᑎᒍ, ᐊᒻᒪᓗ ᑮᓇᐅᔾᔭᒃᓴᐅᑕᐅᓗᑎᒃ 
ᓄᓇᓕᐅᔪᓄᑦ ᕿᑭᖅᑖᓗᖕᒥ;  
 
ᐊᒻᒪᓗ ᑕᐃᒫᒃ ᐱᔾᔪᑎᒋᓗᒍ ᓴᐳᒻᒥᓂᖃᕐᓂᕐᒧᑦ ᐱᑕᖃᕆᐊᖃᖅᐳᖅ ᐊᖑᓇᓱᒃᑎᑦᑎᑦᑕᐃᓕᒪᓂᖃᕐᓗᓂ ᑐᒃᑐᓂᒃ 
ᕿᑭᖅᑖᓗᖕᒥ;  
 
ᐊᒻᒪᓗ ᑕᐃᒫᒃ ᒥᓂᔅᑕᐅᔪᖅ ᐃᓱᒪᒋᔭᖃᕈᓂ ᑐᐊᕕᕐᓇᖅᑐᒃᑯᑦ ᐊᒻᒪᓗ ᐊᔾᔨᐅᙱᑦᑐᒃᑯᑦ ᐊᑐᕐᓂᖃᕈᑎᒃ 
ᐊᓯᔾᔩᑲᐅᑎᒋᓂᐊᕐᓗᓂ ᐊᖑᓇᓲᑕᐅᔪᓂᒃ ᑐᕌᖓᔪᓄᑦ ᑐᒃᑐᓂᒃ ᕿᑭᖅᑖᓗᖕᒥ,  

 
ᒥᓂᔅᑕᐅᔪᖅ, ᒪᓕᒡᓗᒍ ᐃᓚᒃᑲᓐᓂᖓᑦ 150 ᐊᒻᒪᓗ ᑎᑎᕋᖅᓯᒪᓂᕐᒥ 121(b) ᑕᐃᑲᙵᑦ ᐆᒪᔪᓕᕆᓂᕐᒧᑦ 
ᐱᖁᔭᖓᓂᒃ ᐊᒻᒪᓗ ᑕᒪᒃᑭᖅ ᐱᔪᓐᓇᕐᓂᕆᔭᖏᑦ, ᐃᓚᓕᐅᔾᔭᐅᓯᒪᔪᕐᒧᑦ ᕿᑭᖅᑖᓗᖕᒥ ᑐᒃᑐᓄᑦ 
ᐊᐅᓚᔾᔪᑎᒋᔭᐅᓚᐅᑲᒃᑐᖅ ᑎᓕᓯᔾᔪᑎᓕᐅᖅᐳᖅ.  
 
1. ᐊᖑᓇᓱᖃᑦᑕᕐᓂᖅ ᑐᒃᑐᓂᒃ ᐃᓚᖓᑕ ᓄᓇᕗᑦ ᐃᓗᐊᓂ ᕿᑭᖅᑖᓘᑉ ᑭᒡᓕᖏᑦ ᕿᑭᖅᑖᓘᑉ 
ᑐᒃᑐᖁᑎᖏᓐᓂᒃ - ᕿᑭᖅᑕᓗᒃ-ᐊᑕᖏᕐᓗᒍ ᐆᒪᔪᖅᑕᐃᓕᒪᑎᑦᑎᓂᐅᔪᖅ ᐃᓂᖓᑦ ᓇᓗᓇᐃᒡᒍᑕᕐᒥ ᑕᑯᒃᓴᐅᔪᖅ 
ᐊᑐᖁᔭᐅᙱᑦᑐᑦ.  

2. ᑖᓐᓇ ᑎᓕᓯᔾᔪᑎ ᕿᒥᕐᕈᔭᐅᔭᕆᐊᖃᕐᓂᐊᖅᑐᖅ ᐊᔪᕐᓇᙱᓯᑲᐅᑎᒋᒍᓂ ᑕᐃᒃᑯᓄᖓ ᓄᓇᕗᑦ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᒪᓕᒡᓗᒍ ᐃᓚᖓᑦ 158 ᑕᐃᑲᙵᑦ ᐱᖁᔭᕐᒥ, ᑭᓯᐊᓂ ᐊᑑᑎᖃᕐᓂᐊᖅᑐᖅ 
ᑭᖑᓂᐊᒍᑦ: 
  (a) ᑎᓯᐱᕆ 31, 2015-ᒥ;  

(b) ᐊᑐᓕᖅᑎᑕᐅᓂᖓᑕ ᑎᓕᓯᔾᔪᑎᐅᑉ ᐊᑐᓕᖅᑎᑕᐅᔪᒃᓴᐅᓗᓂ ᐃᓱᒪᓕᐊᖑᔪᓄᑦ ᓄᓇᕗᑦ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᓂᒃ ᑐᒃᑐᓂᒃ ᕿᑭᖅᑖᓗᖕᒥ; ᐅᕝᕙᓘᓐᓃᑦ  

(c) ᐊᑐᓕᖅᑎᑕᐅᓂᖓᑕ ᑭᖑᓂᕐᒥᒃ ᑎᓕᓯᔾᔪᑎᖃᓕᕐᓂᖅᐸᑦ ᒥᓂᔅᑕᐅᔪᖅ.  
 

3. ᑖᓐᓇ ᑎᓕᓯᔾᔪᑎ ᐊᑐᓕᖅᑎᑕᐅᓂᐊᖅᑐᖅ ᔭᓄᐊᕆ 1, 2015-ᖑᓕᖅᐸᑦ.  

